
Dvijakrita Shiva Stuti 1

ద్విజకృతా శివస్తుతిః ౧

(శివరహస్యాన్తర్గతే  ఉగ్రాఖ్యే )
- -

స్వస్వరూపం కృపాసిన్ధుర్దర్శయామాస   సత్వరమ్ ।
ఉమాసంశ్లిష్ఠవామాఙ్గం    చన్ద్రశేఖరమీశ్వరమ్  ॥౬౨౨॥
దృష్ట్వా  ప్రహృష్టహృదయస్తుష్టావాష్టవిధాకృతిమ్     ॥౬౨౩॥
- -

ద్విజః -
నమస్తే పృథివీరూప నమస్తే జలరూపిణే ।
నమస్తేజఃస్వరూపాయ వాయురూపాయ తే నమః ॥
నమ ఆకాశరూపాయసూర్యరూపాయ తే నమః ॥౬౨౪॥
నమశ్చన్ద్రస్వరూపాయ  నమోయజ్వరూపిణే ।
నమః సర్వస్వరూపాయ వ్యాపకాయ నమో నమః ॥౬౨౫॥
నమస్త్రిశూలహస్తాయ  నమః పరశుధారిణే ।
నమో విధూతపాపాయ గౌరీనాథాయ తే నమః ॥౬౨౬॥
నమశ్చన్ద్రకిరీటాయ  పరమాయ నమో నమః ।
నమో వేదస్వరూపాయ నీరూపాయ నమో నమః ॥౬౨౭॥
నమో వేదాన్తవేద్యాయ భవవైద్యాయ  తే నమః ।
నిష్కలాయ నమస్తేఽస్తు నిర్గుణాయ  నమో నమః ॥౬౨౮॥
నమః శాన్తాయ తే శమ్భో నిరవద్యాయ తే నమః ।
నిరఞ్జన  నమస్తేఽస్తు నిష్ప్రపఞ్చ నమో నమః ॥౬౨౯॥
నిర్లిప్తాయ  నమస్తేఽస్తు నిరాధారాయ తే నమః ।
నిరీశాయ నమస్తేఽస్తు సర్వేశాయ నమో నమః ॥౬౩౦॥
నమో జ్ఞానస్వరూపాయ  జ్ఞానాతీతాయ  తే నమః ।

నమో జ్ఞానైకగమ్యాయ   ధ్యానగమ్యాయ తే నమః ॥౬౩౧॥
నమః పరమరూపాయ పరమానన్దరూపిణే  ।
సచ్చిదానన్దరూపాయ  నమస్తే సర్వసాక్షిణే ॥౬౩౨॥
నమో యజ్ఞస్వరూపాయ యజ్ఞకర్మఫలప్రద   ।
నమస్తే కరుణాసిన్ధో కరుణామూర్తయే నమః ॥౬౩౩॥
అనన్తసోమసూర్యాగ్నిప్రతిమాయ  నమో నమః ।
అనన్తామేయకల్యాణగుణపూర్ణాయ  తే నమః ॥౬౩౪॥
సర్వజ్ఞాయ  నమస్తేఽస్తు భక్తాభీష్టప్రదాయ   చ ।
భూతభావన భూతేశ నమస్తే భక్తవత్సల  ॥౬౩౫॥
భూతవ్రతప్రియ   శ్రీమన్నమస్తే భూతిభూషణ ।
భూతిభూషితభక్తేష్టభూతిదానవిచక్షణ  ॥౬౩౬॥
అభయప్రద  విశ్వాత్మన్వరదామరపూజిత ।
విష్ణుబ్రహ్మార్చితేశాన   ప్రసీద  గిరిజాపతే ॥౬౩౭॥
॥ ఇతి శివరహస్యాన్తర్గతే  ద్విజకృతా శివస్తుతిః ౧ సమ్పూర్ణా ॥
-॥ శ్రీశివరహస్యమ్  । ఉగ్రాఖ్యః  సప్తమాంశః । అధ్యాయః ౨౩।౬౨౨-౬౩౭॥
- .. shrIshivarahasyam . ugrAkhyaH saptamAMshaH . adhyAyaH 23 . 622-637..

Notes:

Dvija ద్విజ eulogizes Śiva శివ as he receives His Darśana దర్శన.
The Dvijakṛtā Śivastutyāntargate ŚivaNāmāvaliḥ ద్విజకృతా శివస్తుత్యన్తర్గతే 
శివనామావలిః ౧ that has been derived from this Stutiḥ స్తుతిః that can be referred

to from the link given below.

